
Seduta tat-2 ta' Gunju, 2006

Numru 219/2006

lI-Pulizija
(Sp Stephen Mallia)
VS
Jair frendo, iben Louis,
imwieled San Giljan
fil-21 ta’ jannar, 1980

[I-Qorti,

Rat I-akkuzi kontra |-imputat —

1. talli fis-17 ta’ mejju, 2004 u fit-18 ta’ mejju, 2004, fxi hin
bejn il-hdax negsin kwart ta’ bil-lejl u is-sitta ta’ fil-ghodu,
fTa’ Xbiex, ikkometta serq ta’ amplifajer ta’ marka u ta’
numru serjali mhux maghrufa, minn go vettura tal-marka
Peugeot 306, bin-numru tar-registrazzjoni FAD 514, liema
serq ma jeccedix il-mitt lira maltin (Lm2100) u li hu
kkwalifikat bil-mezz, bil-hin u bix-xorta tal-haga misruqga,
ghad-dannu ta’ Elton Agius minn Ta’ Xbiex;

2. talli fl-istess data, lok, hin u ¢irkostanzi, volontarjament
hassar, ghamel hsara jew gharraq hwejjeg haddiehor,
mobbli jew immobbli, liema hsara hi ta’ izjed minn hamsin
lira maltin (Lm50) izda angas minn hames mitt lira maltin
(Lm500), u cioe’ fl-istess vettura tal-marka Peugeot 306,
bin-numru tar-registrazzjoni FAD 514, ghad-dannu ta’
Elton Agius minn Ta’ Xbiex;

3. talli fl-istess data, lok, hin u ¢irkostanzi, xjentement
laga’ ghandu jew xtara hwejjeg misruga, mehuda b’qerq,
jew akkwistati b’reat, sew jekk dan sar fMalta jew barra
minn Malta, jew xjentement, b’kull mod li jkun, indahal
biex ibieghhom jew imexxihom;

4. talli fl-istess data, lok, hin u ¢irkostanzi, malli sar jaf i xi
hada li kienet fil-pussess tieghu kienet haga misruqa,
mehuda b’qerq jew akkwistata b'reat, naqas li jgharraf lill-
pulizija b'dak il-fatt fi zmien gimgha minn meta sar jaf.

Rat in-nota tal-Avukat Generali fejn ta I-kunsens tieghu
biex dan il-kag jigi trattat bi procedura sommarja.

Rat il-verbal tas-seduta tat-2 ta’ gunju, 2006 fejn il-
prosekuzzjoni nfurmat il-Qorti li hi ged tirtira I-kaz kontra
Jair Frendo minhabba nuqqas ta’ provi.

Ghaldagstant, in vista tad-dikjarazzjoni tal-prosekuzzjoni
fis-seduta odjerna tastjeni milli tiehu konjizzjoni ulterjuri ta
dan il-kaz.

